
■■ RADIO RUMANTSCH
00.00 SRF novitads
00.05 Grischun sonor
01.00 SRF novitads
01.05 Sat R classica
03.00 SRF novitads
03.05 Grischun sonor
04.00 SRF novitads
04.05 Musica populara
05.00 SRF novitads 
05.05 Musica populara
06.00 Novitads
06.06 Actual la damaun 
06.30 Novitads
06.40 Impuls dal di cun Leo Tuor
06.50 Revista da medias/Meteo 
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo 
08.00 Novitads
08.06 Actual la damaun
08.30 Novitads 
08.40 Il chavazzin dal di
09.00 Novitads
09.05 La cuppina 
09.15 Chalender 
09.30 La truvaglia
09.45 Tge chaussas
10.00 Novitads 
10.15 Radionovela
10.30 Famus e glorius

10.55 Rep. Impuls dal di  
11.00 Novitads
11.03 Actual da mezdi
11.15 Co e cum
11.30 Novitads
11.45 Total local
12.00 Novitads 
12.06 Actual da mezdi  e RTR cumpact a

mezdi
12.25 Prevista Telesguard
12.30 SRF Rendez–vous 
13.00 Las gratulaziuns
14.00 Novitads
14.03 Rep. Noss Chors 
15.00 Novitads
15.03 Musica
16.00 Novitads
16.03 Semperverds / Top 3
16.30 Program da kino
16.50 Prevista Telesguard
17.00 Novitads
17.06 RTR cumpact – survista dal di
17.50 Meteo 
18.00 Novitads 
18.06 Cumpact la saira
18.15 SRF Echo der Zeit
19.00 L’instrumentala
20.00 Novitads 
20.03 Rep. Profil
21.00 Novitads 
21.03 Musica
22.00 Novitads 
22.03 Musica
23.00 Novitads 
23.03 Grischun sonor

■■ RADIO

10.15 RADIONOVELA

Vita capita – episoda 563
SSaa eell ccoo ffaarr llaa SSAA??

Ch'i na gira betg pli uschè bain en il sec-
tur da construcziun vegn era badà a Sur-
gonda. Il scrinari e president da Surgonda
Alfons Battaglia vuless segirar sia interpresa
in zichel meglier. Martin Caflisch al vul
gidar. Ed Ernesta? Lezza è encunter. Oha! 
Reschia: Michel Decurtins 

14.03 NOSS CHORS (REP.)

Emil Alig (1924 – 2009)
Ils 6 da november pudess il cumponist,
dirigent, expert e pedagog da musica
Emil Alig festivar ses 90avel anniversari.
Questa saira sa regordan noss chors al
musicist ch’è oriunds da Sursaissa e ha
vivì a Zug. Il magister da musica ha
cumponì chanzuns rumantschas, tudestgas

e latinas. El è
stà dirigent
da differents
chors e fun-
datur dal
chor mascha-
dà Pro Cantu
da Turitg. Per
ses merits ha
el retschavì
1991 il premi
da renconu-

schientscha dal chantun Grischun e la
medaglia papala «Bene merenti». 
Redacziun: Flavio Tuor

19.00 L’INSTRUMENTALA

John Philip Sousa (1854 – 1932)
J.P. Sousa, il retg da la musica da mar-
schar, è naschì ils 6 da november 1854.
Grazia a sias fitg bunas cumposiziuns da
marschs vala el sco in dals gronds cum-
ponists. Sin ses 160avel sa regorda l’in-
strumentala da Sousa, e quai betg mo
cun ina massa musica. Na, vus pudais
era intervegnir ina u l’autra anecdota da
la vita da l'American. 
Redacziun: Flavio Tuor

20.03 PROFIL (REP.)

Marina Lutz:
«Mintga maletg è in spievel da mai»

Il malegiar saja per ella sco in ventil, di
Marina Lutz (26). Ina pussaivladad da la-
schar ora ils patratgs, las emoziuns ed ils sen-
timents che sa rimnan. E quels transfurma
l’artista, ch’è creschida si a Rabius e che
lavura oz a Lucerna, en maletgs surrealistics,
plain fantasia ed umor. Dasperas è ella era
l’autura da la caricatura emnila che
cumpara en la gasetta Bündner Tagblatt.
Caricaturas finas e gitas ch’han era gia
procurà per brevs nauschas. Quai che na
disturba betg Marina Lutz. Anzi, provo-

car ina reacziun dal public saja quai
ch’ella veglia. 
Redacziun: Adrian Camartin 

■■ TELEVISIUN
8.20 CUNTRASTS SIN SRF INFO (REP.)

Dal Magic Wood al Action Wood

Avant 15 onns scuvra in raivider austriac ils
blocs da gnais en il guaud a l’entschatta
da la Val Ferrera. El schu-bregia quels
cun amis ed els chattan tschients da lin-
gias da bouldrar (raiver senza suga). Da
lez temp las pli grevas sin l’entir mund.
Magic Wood – co els numnan lur para-
dis – daventa in dals pli enconuschents
lieus da bouldrar dal mund. Cun la po-
pularitad vegnan era ils problems cun ils
indigens. Il film «Dal Magic Wood al
Action Wood» mussa la fascinaziun da
bouldrar e tge ch’ins ha stuì far per evi-
tar che Magic Wood vegni serrà.

(ulteriuras repetiziuns a las 9.25 e las 12.35)

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las
18.00 e las 22.00)

DAPLI SIN www.rtr.ch

Chant au tour 14 – inscunters 
Tge capita sche la clarinetta da Pius Baumgartner sa schluita en ina chanzun da Pascal
Gamboni? Co tuni sche Mario Pacchioli ha tuttenina davos el in quartet da jazz? E
tge sensaziuns ans procura la musica d’Ursina sch’ella vegn decorada dals tuns dal cel-
lo da Cristina Janett u da la flauta da Selina Derungs? Las respostas èn da chattar sin
la tribuna dals concerts.

chant au tour – classic
Il mund da la musica classica è forsa quel
ch’è il pli lunsch davent da las chanzuns
dals chantauturs. Sco «elements classics»
pon ins sa legrar sin la flauta traversa da
Selina Derungs, il cello da Cristina Janett
ed ils tuns da clavazin da Gieri Maissen. 
TTuussaauunn –– vveennddeerrddii,, iillss 2288 ddaa nnoovveemmbbeerr
FFrriibbuurrgg –– ssoonnddaa,, iillss 2299 ddaa nnoovveemmbbeer

IInnffuurrmmaazziiuunnss ddeettaagglliiaaddaass ee pprreevveennddiittaa ssiinn wwwwww..rrttrr..cchh

Elecziun presidiala en Rumenia
Vegn puspè in Tudestg schef da stadi?

DA GUIU SOBIELA-CAANITZ

■ Lanaschientschadal stadi rumenen
la segunda mesadad dal 19avel
tschientaner è stada in chapitel da
l’emancipaziun dals pievels balcanics
suttamess a l’Imperi osmanic. Il prin-
cipadi da Rumenia è naschì il 1861 or
da l’uniun dals uscheditgs principadis
dal Danubi, vasals dal sultan, tranter
las Carpatas, il Danubi e ses flum late-
ral da sanestra il Prut. Il 1866 ha la re-
genza rumena arranschà in referendum
davart l’elecziun da prinzi Carl da Ho-
henzollern-Sigmaringen (1839–1914);
las pussanzas han lura confermà il «gea»
popular. Il 1877 èn las armadas russas
penetradas en Rumenia; il parlament ru-
men ha immediat proclamà l’indepen-
denza dal pajais. Il 1878 ha il congress da
Berlin confermà la proclamaziun ed at-
tribuì en pli al principadi il delta dal Da-
nubi e la Dobrogea cun Constanta sper
il Mar nair. Il 1881 ha il parlament pro-
clamà Carl retg da Rumenia. Regina Li-
sabetta (1843–1916), sia consorta, na-
schida a Ludwigsburg (Württemberg), è
vegnida renumada sco «Carmen Sylva»
per sias paraulas e ses aforissems. Lur sut-
nev retg Mitgel (*1921) ha abditgà il
1947 e viva oz sco burgais «Mihai», senza
schlatta, en Rumenia. Il 2011 ha presi-
dent Traian Básescu declerà che Mitgel
saja in «traditur» ed in «famegl dals
Russ», responsabel da l’holocaust en Ru-
menia. Percunter ha ina cumissiun in-
cumbensada da Básescu sezza punctuà ils
gronds merits da Mitgel tar l’arrest dal
dictatur marschal Ion Antonescu
(1882–1946) e la ruptura cun la Germa-
nia nazista (1944).

«Nagin ladernitsch»
Il suveran rumen ha gist vuschà per ele-

ger il successur da Básescu a la presidenza
dal stadi. Quai decida dentant pir il se-
gund scrutini ils 16 da november. «e
Economist» (Londra) dals 6 da settem-
ber scriveva: «Las meglras vistas ha il li-
beral Klaus Iohannis, president commu-
mal germanofon da Sibiu/Hermann-
stadt [enTransilvania], citad favurita dals
turists ed investiturs tudestgs. Sin ses pla-
cat electoral stat la lingia grossa: «Ro-
mânia lucrului bine fácut» («LaRumenia
da la buna lavur») ed il text laconic: «Le-
ge. Nu hotie. Fapte. Nu vorbárie» («Le-

scha. Nagin ladernitsch. Fatgs. Nagin
discurrim»). Quai fa allusiun a scandals
dals davos onns sco quest: «Relu Fene-
chiu, (…) minister dals transports e dal
traffic, han ins relaschà suenter sia con-
demnaziun a tschintg onns arrest. La
dretgira l’aveva chattà culpaivel d’esser
implitgà en la vendita d’equipament
electric duvrà e dà ora per nov (…). El è
stà l’emprim minister condemnà durant
ses temp d’uffizi. Era ses frar (…) è vegnì
condemnà ad in chasti d’arrest. Il Tribu-
nal suprem ha confermà la sentenza»*.

La «Frankfurter Allgemeine Zeitung»
dals 30 d’october fa endament: «Carl
l’emprim hamuntà ina ventira per il nov
reginam da Rumenia naschì il 1866. Ses
maun premurus ha collià la Rumenia po-
liticamain e culturalmain cun l’Europa
centrala e dal vest. Ses stil da lavur era
l’exempel persunal: Modestadad, spar-
gnusadad, punctualitad euv., tut quai
mussava’l mintga di a ses subordinads
(…). Ussa tronan retg Carl l’emprim sin
ils placats electorals rumens, decorà da
medaglias en abundanza, e sper el il Tu-

destg da Rumenia Klaus Iohannis cun
cravatta blaua (…). Ins po pia leger ch’il
passà possia sa repeter. Quai ch’il retg tu-
destg saja stà per la Rumenia, quai possia
esser oz ses quasi-parent da sang.»

Minoritad bunamain svanida
Ma tenor «Reuters France» online da
Numnasontga duess primminister
Victor Ponta, il concurrent principal da
Iohannis, vegnir tuttina elegì ils 16 da
november, e quai oravant tut grazia a sia
retorica naziunalistica. Ins tema lura che
Ponta, sco ses collega e schensch ungarais
Viktor Orbán, veglia controllar tut, ora-
vant tut las medias. Ils 31 d’october, da
las 18.40 a las 19.00, ha il «Deutschland-
Funk» deditgà l’emissiun «Hintergrund»
a l’elecziun presidiala rumena. La refe-
renta ha punctuà che la baselgia ortodo-
xa rumena vegnia segir a recumandar
adascus da vuschar per Ponta, tenor il
proverbi: «Mo in Rumen ortodox è in
bun Rumen», damai che Iohannis è cri-
stian evangelic. La «Frankfurter Rund-
schau» dals 14 d’avust scriveva: «L’alliada
la pli ferma da Ponta è l’ignoranza. Tar
l’emprima enquista sin via s’expriman
umans che sa smirveglievan ch’in ‘um da
l’exteriur’ veglia reger en Rumenia. Cun-
zunt en [la Rumenia en ils cunfins da
1878] han ins emblidà ch’i haja dà ina
minoritad germanofona da var 800 000
olmas.» Ils blers èn emigrads en Germa-
nia; oz vivan mo pli var 36 000 germa-
nofons en Rumenia, cun ina populaziun
cumplessiva da var 20 milliuns olmas. A
Ponta han ins perdunà ch’el ha copià ina
gronda part da sia dissertaziun. Vegn el
la fin finala propi elegì?

* Eva Berié (ed.), Der neue Fischer Weltalma-
nach 2015. Frankfurt am Main (S. Fischer,
ISBN 978-3-596-72015-6) 2014, p. 368, chavazzin
«Rumänien».

Il primminister Victor Ponta ha bunas schanzas da vegnir elegì nov schef da stadi en Rumenia. KEYSTONE

